
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1998 ԹՎԱԿԱՆԻ ՄԱՐՏԻ 13-Ի N 173 ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ


Հայաստանի Հանրապետության  Կառավարությունը  որոշում է.
1. Հայաստանի Հանրապետության Կառավարության  1998 թվականի մարտի 13-ի «Հայաստանի Հանրապետության պետական գաղտնիքի շարքը դասվող տեղեկությունների ցանկը հաստատելու մասին» N 173 որոշման 2-րդ կետում «Հայաստանի Հանրապետության գլխավոր դատախազին» բառերից հետո լրացնել        «, Հայաստանի Հանրապետության հատուկ քննչական ծառայության պետին» բառերը:
2. Առաջարկել  Հայաստանի Հանրապետության  հատուկ քննչական ծառայության պետին՝ սույն որոշումն ուժի մեջ մտնելուց հետո, մեկամսյա ժամկետում իրականացնել  գաղտնագրման  ենթակա տեղեկությունների ընդլայնված  գերատեսչական ցանկի  մշակումը՝ Հայաստանի Հանրապետության կառավարության կողմից սահմանված կարգով:
	3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:











Հ Ի Մ Ն Ա Վ Ո Ր ՈՒ Մ
1. Ընթացիկ իրավիճակը և ակտի ընդունման անհրաժեշտությունը.
Ներկայացվող նախագծի ընդունման անհրաժեշտությունը պայմանավորված է տեղեկությունները պետական և ծառայողական գաղտնիքի շարքին դասելու իրավական հիմքերի ապահովմամբ: Խնդիրն այն է, որ նշված խնդրի լուծումն ապահովվում է բացառապես պետական համապատասխան մարմնի ղեկավարի կողմից ընդունված իրավական ակտով: Ըստ էության, Կառավարության հիշյալ նախագծում փոփոխությունների իրականացման ճանապարհով փորձ է արվում կենսագործելու Ծառայության պետի հրամանի միջոցով տեղեկությունների գաղտնագրման իրավական ընթացակարգերը: 
	Ներկայացված նախագիծը բխում է նշված օրենսդրական պահանջների կատարման անհրաժեշտությունից:

2. Կարգավորման նպատակը և բնույթը.
Նախագծի ընդունումը նպատակ ունի ՀՀ հատուկ քննչական ծառայությանն իրավունք վերապահել մշակելու գաղտնագրման ենթակա տեղեկությունների ընդլայնված գերատեսչական ցանկը:

3. Նախագծի մշակման գործընթացում ներգրավված ինստիտուտները և անձիք.
Նախագիծը մշակվել է ՀՀ հատուկ քննչական ծառայության քննչական աշխատանքների կազմակերպման կատարելագործման և քննության մեթոդիկայի մշակման բաժնի կողմից:

4. Ակնկալվող արդյունքը.
Նախագծի ընդունման արդյունքում ՀՀ հատուկ քննչական ծառայությունում կմշակվի գաղտնագրման ենթակա տեղեկությունների ընդլայնված գերատեսչական ցանկը և կկարգավորվի ՀՀ հատուկ քննչական ծառայության աշխատակիցների կողմից գաղտնի տեղեկություններ պարունակող փաստաթղթերին առնչվելու հարցը:

ՙՀայաստանի Հանրապետության Կառավարության 1998 թվականի մարտի 13-ի N 173 որոշման մեջ լրացում կատարելու մասին՚ ՀՀ Կառավարության որոշման նախագծի ընդունման կապակցությամբ ՀՀ պետական բյուջեում ծախսերի և եկամուտների ավելացում կամ նվազեցում չի նախատեսվում: 
                                                                                           
                                                                                                                                                         ՀՀ հատուկ քննչական ծառայություն


  
Տ Ե Ղ Ե Կ Ա Ն Ք

ՙՀայաստանի Հանրապետության Կառավարության 1998 թվականի մարտի 13-ի  N 173 որոշման մեջ լրացում կատարելու մասին՚ ՀՀ Կառավարության  որոշման նախագծի ընդունման կապակցությամբ  այլ նորմատիվ իրավական ակտերում փոփոխություններ և լրացումներ կատարելու անհրաժեշտություն չի առաջանում:  

                                                                  ՀՀ հատուկ քննչական ծառայություն

 



